Supliches - 31a Domënia ia por l’ann Aaa
I orun ti porté dant nostes supliches a Chël Bel Dî, che é le patrun dl tëmp y dl’eternité.
Al'invocaziun "Tö nosc Dî" respognunse "te to inom confidunse."
1.  I periun por la Dlijia de döt le monn. 
Por düc i credënc che dess ester testemoni dla buna noela y ne s'infida nia
y por düc chi che á na inciaria tla Dlijia y patësc deach'ai mina da ne derzé fora nia. 
(chît) Tö nosc Dî - te to inom confidunse.
2. I periun por i governanc y i potënc y i ric dla tera
che é al prigo da se desmentié la meseria y i debojëgns dla jënt 
(chît) Tö nosc Dî - te to inom confidunse.
3. I periun por i responsabli tla politica y tl'economia 
ch'ai se dais da fá cun competënza y energia por la pesc y por le mantignimënt dla creaziun. 
(chît) Tö nosc Dî - te to inom confidunse.
4. I periun por chi che á albü de gran desfortünes y desgrazies, 
a chi ch'al ti mancia la forza y la fede da jí inant. 
(chît) Tö nosc Dî - te to inom confidunse.
5. I periun do edli daverc ch'i odunse olach'i podun en chëst'edema ester a sorvisc de nosta comunité cun parores valëntes y de bunes opres.
(chît) Tö nosc Dî - te to inom confidunse.
6. I periun por les ëres y i ëi che laora ti sorvisc de istruziun y de assistënza soziala y sanitara
che á pordü la motivaziun y la ligrëza y se sint stanc. 
(chît) Tö nosc Dî - te to inom confidunse.
7. I periun por i defunc sopolis te nosta cortina y por i tomá te vera de nosc paisc,
lasci tó pert a tüa vita. 
(chît) Tö nosc Dî - te to inom confidunse.
Bel Dî, potënt y misericordius, 
scínchesse na fede sterscia y a nosc perié la forza de to Spirit Sant, 
por Gejú Crist, nosc Signur. Amen 
                                ACLAMAZIUNS - KYRIE
Signur Gejú Crist, tö t'as umilié cina ala mort söla crusc por nes salvé



Kyrie eleison / Signur, pieté.
Signur Gejú Crist, cun l'ejëmpl de tüa vita nes aste insigné l'umilté



Christe eleison / Crist, pieté.
Signur Gejú Crist, tö nes inviëies düc, pici y gragn, püri y ric, pormez ala mësa 
de tüa parora y de tüa spëisa



Kyrie eleison / Signur, pieté.
